
СОБРАНИЕ НА РЕПУБЛИКА МАКЕДОНИЈА 
 

Врз основа на членот 75 ставови 1 и 2 од Уставот на Република Македонија, 
претседателот на Република Македонија и претседателот на Собранието на Република 
Македонија издаваат 

 
У К А З 

ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА  
ЗАКОНОТ ЗА ОДБРАНА 

 
Се прогласува Законот за изменување и дополнување на Законот за одбрана, 
што Собранието на Република Македонија го донесе на седницата одржана на 12 април 

2011 година. 
  
  Бр. 07 - 2057/1                                     Претседател 

12 април 2011 година                  на Република Македонија,                       
     Скопје                                             Ѓорге Иванов, с.р. 
 

Претседател 
на Собранието на Република 

Македонија, 
Трајко Вељаноски, с.р. 

 
ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОДБРАНА 

 
Член 1 

Во Законот за одбранa („Службен весник на Република Македонија” број 42/2001, 
5/2003, 58/2006 и 110/2008), членот 3 се менува и гласи:  

“Воена служба може да извршуваат сите граѓани на Републиката на возраст од 18 до 60 
години живот, доколку ги исполнуваат условите утврдени со овој закон.“ 

 
Член  2 

Членот 4 се менува и гласи: 
„Воената служба на граѓаните се состои од: 
1) доброволно служење на воениот рок и 
2) служба во резервните сили на Армијата. 
Граѓаните имаат право доброволно да го служат воениот рок на начин и под услови 

утврдени со овој закон. 
Служба во резервните сили на Армијата се извршува во мир и во војна, на начин 

утврден со овој закон.“  
 

Член  3 
По членот 4 се додаваат два нови члена 4-а и 4-б, кои гласат: 
 

„Член 4-а 
Граѓанинот за време на извршувањето на воената служба е: 
1) војник - за време на доброволното служење на воениот рок и 

2) припадник на резервните сили на Армијата за време на служба во резервните сили на 
Армијата.  

 
Член 4-б 

Службата во резервните сили на Армијата се состои од: 
1) служба во општата резерва и 
2) служба во активниот резервен персонал. 
Во зависност од потребите на Армијата, на служба во резервните сили на Армијата 

може да се ангажираат и лица кои не го отслужиле воениот рок, а се експерти во области 
од особено значење за Армијата.“ 

 
Член 4 

Членот 5 се менува и гласи: 
„На припадникот на резервните сили на Армијата му престанува воената служба ако: 
1) не ги исполнува условите за служба во резервните сили на Армијата и  
2) му престане државјанството на Република Македонија.“ 
 

Член 5 
Членот 6 се менува и гласи: 
„Војникот, односно припадникот на резервните сили на Армијата стекнува статус на 

воено лице со стапувањето во воената служба, а го губи статусот на воено лице со 
престанокот на воената служба. 

Војникот, односно припадникот на резервните сили на Армијата  има статус на воено 
лице и кога се јавува на покана од надлежен орган на државната управа заради 
извршување на воената служба од моментот на поаѓањето до враќањето во 
живеалиштето.“ 

 
Член 6 

Во членот 14 став 3 пред зборовите: „трговските друштва“ се додава зборот 
„граѓаните“. 

Во ставот 5 зборот „давачите“ се заменува со зборот „давателите“. 
Во ставот 6 зборовите: „од став 5 на овој член“ се заменуваат со зборовите: „на 

средствата и добитокот од ставот 1 на овој член.“ 
 

Член 7 
Во Главата III. НАДЛЕЖНОСТИ НА ОРГАНИТЕ НА ДРЖАВНАТА ВЛАСТ насловот 

„а) Раководење со одбраната“ се брише. 
 

Член 8 
Членот 16 се менува и гласи: 
„Надлежностите во одбраната се остваруваат во согласност со Уставот на Република 

Македонија и закон. 
Надлежностите во одбраната ги остваруваат Собранието на Република Македонија, 

претседателот на Република Македонија, Владата на Република Македонија и министерот 
за одбрана.“ 

 
Член 9 

Во членот 19 точка 10 алинеја 8 зборот „врските“ се заменува со зборот 
„комуникациите“.  

Во точката 11 алинеја 1 точката и запирката на крајот на реченицата се заменуваат со 
сврзникот „и“. 

Алинејата 2 се брише. 
 

Член 10 
Во членот 20 став 1 точка 20 по зборовите: „установи и служби“ точката и запирката се 

бришат и се додаваат зборовите: „и други организации од јавен интерес“. 
Во точката 23 зборот „врски“ се заменува со зборот  „комуникации“. 
Точката 27 се менува и гласи: 
„води евиденција на граѓаните кои го отслужиле воениот рок и врши пополнување на 

резервните сили на Армијата;“.  
По  точката 48 се додаваат три нови точки 49, 50 и 51, кои гласат:  
„49) организира подготовки на системот на Министерството за одбрана за справување 

со кризи, како поддршка на системот за кризен менаџмент на Републиката; 
50) организира и управува со националниот кодификациски систем за потребите на 

одбраната и наменската индустрија согласно со стандардите за обезбедување и контрола 
на квалитет и  

51) го организира системот на воено здравство и спроведувањето на здравствената 
заштита согласно со овој закон и врши здравствена дејност врз основа на дозвола за 
вршење здравствена дејност согласно со прописите од областа на здравствената заштита. “   

 
Член 11 

Во членот 21 став 2 точката 5 се брише. 
Точките 6 и 7 стануваат точки 5 и 6. 
 

Член 12 
Во членот 29 став 2 по зборовите: „воени старешини“ се става запирка и се додаваат 

зборовите: „војници на доброволно служење на воениот рок“. 
Ставовите 3 и 4 се менуваат и гласат: 
„Пополнувањето на Армијата со резервни сили се врши со: 
а)  лица од активниот резервен персонал; 
б) лица од општата резерва и 
в) лица кои не го отслужиле воениот рок, а се експерти во области од особено значење 

за Армијата. 
 Пополнувањето на резервните сили на Армијата со материјални средства се врши со 

договор меѓу давателите на средствата и Министерството за одбрана.“ 
 

Член 13 
Членот 37 се менува и гласи: 
„Материјалното обезбедување на Армијата го одобрува и реализира Министерството за 

одбрана, а го планира Генералштабот на Армијата во согласност со планот за опремување 
на Армијата.“ 

 
Член 14 

Во Главата IV. АРМИЈА НА РЕПУБЛИКА МАКЕДОНИЈА во насловот на точката “8. 
Учество на Армијата во отстранувањето на последиците во вонредна состојба“ и во 
членот 40 ставови 1, 2 и 3  по зборот „вонредна“ се додаваат зборовите: „и кризна“. 

 
 
 



Службен весник на РМ, бр. 51 од 13.4.2011 година 

4 од 13 

Член 15 
Во членот 41 став 1 зборовите: „единиците на Армијата или нивни делови од постојаниот и 

резервниот состав, како и воени старешини и цивилни лица“ се заменуваат со зборовите: 
„активниот воен и цивилниот персонал и припадниците на резервните сили на Армијата“. 

 
Член 16 

Во членот 43 ставови 1 и 2 зборовите: „воените обврзници од резервниот состав“ се 
заменуваат со зборовите: „припадниците во резервните сили на Армијата“.   

 
Член 17 

Членот 44 се менува и гласи: 
„Правата и обврските на припадниците во резервните сили на Армијата и вработените 

во Министерството за одбрана испратени надвор од територијата на Републиката во 
случаите од членот 43 на овој закон, се уредуваат со договор кој се склучува со 
Министерството за одбрана.“ 

 
Член 18 

Во членот 45 ставот 1 се менува и гласи: 
„Во вршењето на службата и учеството во хуманитарни и мировни операции надвор од 

територијата на Републиката, воените лица и припадниците на резервниот состав на 
Армијата носат униформа на Армијата.” 

 
Член 19 

Членот 50  се менува и гласи: 
„Воена служба извршуваат граѓаните на доброволно служење на воениот рок и 

припадниците на резервните сили на Армијата.“ 
 

Член 20 
Во членот 62 ставот 1 се менува и гласи: 
„Сите граѓани на Републиката кои ги исполнуваат условите за воена служба можат 

доброволно да се упатат на служење воен рок по наполнувањето на 18 години, но не 
подоцна од наполнети 26 години.“   

 
Член 21 

Во членот 62-б ставот 1 зборовите: „вршат здравствени установи што ги определува 
министерот за одбрана во согласност со министерот надлежен за работите на здравството“ 
се заменуваат со зборовите: „врши воено медицински центар.“ 

 
Член 22 

Во членот 62-в по ставот 2 се додава нов став 3, кој гласи: 
„Оцената за способност на граѓанинот за воена служба комисијата од ставот 1 на овој 

член ја утврдува особено врз основа на здравствената и психофизичката способност на 
граѓанинот.“   

Ставот 3 кој станува став 4 се менува и гласи:  
„Поблиските критериуми за оценување на здравствената и психофизичката способност 

на граѓанинот за воена служба ги пропишува министерот за одбрана.“   
 

Член 23 
Членот 62-г  се менува и гласи: 
„Оцена на комисијата од членот 62-в на овој закон може да биде:  

1) исполнува критериуми за воена служба и 
2) не исполнува критериуми за воена служба.“ 
 

Член 24 
Членот 62-д се менува и гласи:  
„Оцената за способност на граѓанинот за воена служба комисијата од членот 62-в на 

овој закон ја запишува во воената книшка на граѓанинот. 
Формата и содржината на образецот за воена книшка од ставот 1 на овој член ја 

пропишува министерот за одбрана.“ 
 

Член 25 
Во членот 62-ѓ ставот 1 се менува и гласи: 
„За оцената за способност на граѓанинот за воена служба, комисијата од членот 62-в на 

овој закон донесува решение.“ 
                                                 

Член 26 
Членовите 70 и 71 се бришат. 
 

Член 27 
Во членот 73 став 1 воведната реченица и точката 1 се менуваат и гласат: 

„Доброволното служење на воениот рок во текот на служењето му се прекинува на војник, 
ако: 

1) не исполнува критериуми за воена служба;“. 
Во точката 7 зборовите: „два месеци” се заменуваат со зборовите: „еден месец“. 
 

Член 28 
Во Главата V. ВОЕНА ОБВРСКА поднасловот “б) Обврска за служење во резервен 

состав на Армијата“  се менува и гласи: „б) Служба во резервните сили на Армијата“. 
 

Член 29 
Членот 81 се менува и гласи: 
„Служба во резервните сили на Армијата се извршува во општата резерва и во 

активниот резервен персонал на Армијата. 
Служба во општата резерва извршуваат лица кои го отслужиле воениот рок во 

Армијата и не се постари од 60 години живот. 
Служба во активниот резервен персонал извршуваат лица кои го отслужиле воениот 

рок во Армијата и не се постари од 50 години живот. 
Служба во резервните сили на Армијата можат да извршуваат и лица кои не го 

отслужиле воениот рок а се експерти во области од особено значење за Армијата и кои 
склучиле договор со Министерството за одбрана.“ 

 
Член  30 

Во членот 82 зборовите: „резервниот состав за мажи“ се заменуваат со зборовите: 
„активниот резервен персонал“.  

 
Член 31 

Членот 83 се менува и гласи: 
„Припадниците на резервните сили на Армијата службата во резервните сили на 

Армијата ја извршуваат со учество на воени вежби и други форми на обука, учество во 

хуманитарни и мировни операции надвор од територијата на Републиката, а во војна со 
извршување на определени воени должности.“ 

 
Член 32 

Членот 84 се брише. 
 

Член 33 
Членот 85 се менува и гласи: 
„Припадникот на резервните сили на Армијата по негово барање, се ослободува од 

обврската за учество на воена вежба: 
1) поради болест на припадникот; 
2) поради смрт или тешка болест во семејството; 
3) поради полагање испит или колоквиум во време на изведувањето на воената вежба; 
4) поради елементарна непогода со која се загрозува имотот на семејството и 
5) заради стапување во брак на припадникот или на член на неговото семејство.“ 
  

Член  34 
Членот 86 се брише. 
   

Член  35 
Членот 88 се менува и гласи: 
„За потребите на одбраната за служба во резервните сили се води воена евиденција на 

граѓаните. 
Воведувањето во воена евиденција се врши по наполнувањето на 17 години живот.  
Евиденцијата на граѓаните ја води Министерството за одбрана. 
Граѓаните воведени во воената евиденција се должни за секоја промена на податокот 

значаен за водење на воената евиденција да го известат Министерството за одбрана во рок 
од осум дена од денот на настанувањето на промената. 

По барање на Министерството за одбрана, органите на државната власт, трговските 
друштва, јавните претпријатија, установи и служби и единиците на локалната самоуправа 
се должни на Министерството за одбрана да му даваат податоци за граѓаните од значење 
за водење на  воената евиденција.  

Начинот на водењето на воената евиденција на граѓаните ја пропишува министерот за 
одбрана.“ 

 
Член  36 

Во Главата VI. ОБВРСКИ НА ТРГОВСКИТЕ ДРУШТВА, ЈАВНИТЕ 
ПРЕТПРИЈАТИЈА, УСТАНОВИ И СЛУЖБИ И ЕДИНИЦИТЕ НА ЛОКАЛНАТА 
САМОУПРАВА  поднасловот а) се менува и гласи: „а) Трговски друштва, јавни 
претпријатија, установи и служби“. 

 
Член  37 

Членот 90 се менува и гласи: 
„За потребите на одбраната во воена состојба, се определуваат трговски друштва и 

јавни установи и служби, како субјекти од посебно значење за одбраната кои 
продолжуваат со производството, односно со вршење на услугите,  под услови и на начин 
утврден со меѓусебен договор. 

Субјектите од ставот 1 на овој член со уредба ги определува Владата на Република 
Македонија.“ 

Член  38 
По членот 90 се додава нов член 90-а, кој гласи: 
 

„Член 90-а 
Јавните претпријатија продолжуваат со производството, односно вршењето на услугите во 

воена состојба.“ 
                                                                     

Член  39 
Членот 91 се менува и гласи: 
„Јавните претпријатија, трговските друштва и јавните установи и служби од посебно 

значење за одбраната имаат обврска да се подготвуваат за продолжување на 
производството и вршење на услугите во воена состојба.“ 

 
Член  40 

Членот 92 се брише. 
 

Член  41 
Во членот 93 ставовите 1 и 2 се менуваат и гласат: 
„Јавните претпријатија, јавните установи и служби и трговските друштва од посебно 

значење за одбраната, можат да учествуваат во изведувањето на вежбовни активности. 
За учеството во изведувањето на вежбовните активности, јавните претпријатија, 

јавните установи и служби и трговските друштва од посебно значење за одбраната, имаат 
право на надоместок.“ 

 
Член  42 

Членот 94 се брише. 
 

Член  43 
Во членот 95 ставот 2 се менува и гласи:                                                              
„Потребите на субјектите од ставот 1 на овој член, поблиску се определуваат и 

регулираат со меѓусебен договор склучен меѓу производителите, односно давателите на 
услугите и корисниците на производите и услугите.“ 

 
Член  44 

Членот 96 се брише. 
 

Член  45 
Членот 97 се менува и гласи: 
„Јавните установи и служби од областа на здравството, социјалната заштита, 

предучилишното и основното образование продолжуваат со работа во воена состојба.“ 
 

Член  46 
Членовите 98 и 99 се бришат. 
 

Член  47 
Во називот на Главата VII  членови 101 ставови 1 и 2 и 102 зборовите: „врски “ и 

„врските“ се заменуваат со зборовите: „комуникации“ и „комуникациите.“  

Член 48 
Членот 128 се менува и гласи: 
„Обучувањето на граѓаните за одбрана се организира и спроведува во Армијата и во 

Центарот за обука за одбрана.“ 
 

Член 49 
Во членот 130 ставот 1 се менува и гласи:  
„Обучувањето во Центарот за обука за одбрана се организира и спроведува заради 

обучување на кадри за потребите на одбраната и на припадници во резервните сили на 
Армијата кои не се распоредени во резервниот состав на Армијата.“ 

 
Член 50 

Членот 131 се брише. 
 

Член 51 
Членот 132 се менува и гласи: 
„Во остварувањето на обуката за одбрана и во подготовките за упатување на 

припадниците на резервните сили на Армијата во извршувањето на задачите во мировните 
операции надвор од територијата на Републиката, Министерството за одбрана може да 
соработува со Организацијата на резервните офицери на Армијата на Република 
Македонија. 

За време на спроведувањето на активностите од ставот 1 на овој член членовите на 
Организацијата на резервните офицери на Армијата на Република Македонија носат 
униформа и ознаки на Армијата.“ 

 
Член 52 

По членот 136 се додава нов член 136-а, кој гласи: 
 

„Член 136-а 
На државните службеници во Министерството за одбрана кои согласно со членовите 

133, 134 и 135 од овој закон се определени како овластени службени лица, основната 
плата и додатокот на плата за звање им се зголемува за 20%.“ 

 
Член  53 

Во членот 148 зборот „обврска“ се заменува со зборот „служба“, а зборовите: „и 
обучување за одбрана“ се бришат.  

 
Член  54 

Членот 151 се менува и гласи: 
„Граѓаните кои склучиле договор за ангажирање во активниот резервен персонал на 

резервните сили на Армијата, за периодот кога не се ангажирани во извршувањето на 
правата и обврските од членот 83 на овој закон, остваруваат право на месечен паричен 
надоместок согласно со закон. 

За периодот кога граѓаните распоредени во активниот резервен персонал на резервните 
сили на Армијата се ангажирани во извршувањето на задачите во хуманитарни и мировни 
операции, остваруваат право на плата под услови и на начин утврден за воениот и цивилен 
персонал на служба во Армијата упатен во хуманитарни и мировни операции надвор од 
територијата на Републиката.“ 

Член  55 
Во членот 154 став 5 зборовите: „и на граѓаните ангажирани за обучување за одбрана“ 

се бришат. 
 

Член  56 
Членот 155 се брише. 
 

Член  57 
Членот 159 се менува и гласи: 
„Лица ангажирани во обучувањето за одбрана како предавачи, имаат право на надоместок 

во висина утврдена со договор склучен со Министерството за одбрана.“ 
 

Член 58 
Членовите 162, 163, 164, 165 и 166 се менуваат и гласат: 
 

„Член 162 
Во постапката за вршење на инспекциски надзор во областа на одбраната (во 

натамошниот текст: инспекциски надзор), ќе се применуваат одредбите од Законот за 
инспекцискиот надзор, доколку со овој закон поинаку не е уредено.  

                                                               
Член 163 

Инспекциски надзор на спроведувањето на овој закон и другите прописи од областа на 
одбраната се врши во органите на државната власт, Армијата, трговските друштва, јавните 
претпријатија, установи и служби од посебно значење за одбраната и единиците на 
локалната самоуправа (во натамошниот текст: субјекти на надзорот) . 

Инспекцискиот надзор од ставот 1 на овој член го врши Министерството за одбрана 
преку инспектори за одбрана. 

По исклучок од ставот 2 на овој член, во случаи ако тоа е неопходно за отстранување на 
непосредна опасност по животот или здравјето на луѓето или имотот од поголема 
вредност, неопходно за преземање на итни мерки кои не трпат одлагање, како и во други 
случаи утврдени со закон, инспекцискиот надзор се врши во соработка со други 
инспекциски служби. 

 
Член 164 

Инспекторите за одбрана покрај општите услови за вработување, како посебни услови 
за вршење на инспекциски надзор потребно е да имаат соодветно високо образование или 
стекнати 180-300 кредити според ЕКТС и најмалку четири години работно искуство, од 
кои две години во државна служба. 

 
Член 165 

Инспекцискиот надзор може да биде редовен, вонреден или контролен. 
Редовниот инспекциски надзор го опфаќа надзорот на спроведувањето на овој закон и 

другите прописи од областа на одбраната и се врши според годишна програма која ја 
донесува министерот за одбрана најдоцна до 31 декември во тековната, за наредната 
година. 

Вонредниот инспекциски надзор го опфаќа надзорот на спроведувањето на одделни 
прописи или одредени прашања од областа на одбраната и се врши врз основа на процена 
на генералниот, односно главниот инспектор за одбрана, по барање на орган на државната 
власт, правно или физичко лице, како и по пријава на инспекторот за одбрана во случаи на 

сомневање за повреди на одредбите на овој закон или други прописи од областа на 
одбраната.  

Вонредниот инспекциски надзор по барање на орган на државната власт, правно или 
физичко лице, како и по пријава на инспекторот за одбрана, се спроведува во рок од осум 
дена од денот на поднесувањето на барањето односно пријавата.  

Контролниот инспекциски надзор го опфаќа надзорот во субјектот на надзорот по 
истекот на рокот определен во решението за отстранување на недостатоците утврдени при 
извршениот редовен или вонреден инспекциски надзор.  

Начинот на вршењето на инспекцискиот надзор го пропишува министерот за одбрана.   
 

Член 166 
При вршење на инспекцискиот надзор, инспекторот за одбрана има право: 
- на непречен пристап и целосен увид во просториите во кои се примаат, чуваат, 

изработуваат или обработуваат документи и други акти во врска со спроведувањето на 
овој закон и другите прописи од областа на одбраната, материјално техничките средства и 
опрема со кои се изработуваат или обработуваат и заштитуваат документите и актите од 
областа на одбраната, како и да ги користи информатичките и комуникациските средства 
на инспектираниот субјект и 

- писмено или усно да бара објаснувања, како и да повикува и испитува лица во врска 
со спроведувањето на активностите на инспекцискиот надзор. 

При вршењето на инспекцискиот надзор, инспекторот за одбрана е должен: 
- да постапува по барањето за поведување на инспекциска постапка и за тоа да го 

извести подносителот на иницијативата, 
- да го извести одговорното лице на субјектот на надзорот за законскиот основ на 

вршењето на инспекцискиот надзор, како и за почетокот на вршењето на надзорот, освен 
во случаите кога со таквото известување ќе се намали ефикасноста на надзорот, или 
заради заштита на јавниот интерес, животот и здравјето на луѓето и имотот, 

- да се легитимира пред субјектот на надзорот, односно пред одговорното или друго 
овластено лице на субјектот на надзорот, 

- да ги почитува и спроведува мерките за заштита на класифицираните информации 
добиени или осознаени при вршењето на надзорот, 

-  да постапува во согласност со законите и правилата за однесување на државните 
службеници како и правилата за однесување на овластените лица при вршењето на 
инспекцискиот надзор и   

- да состави записник за извршениот инспекциски надзор.“ 
 

Член 59 
По членот 166 се додаваат пет нови члена 166-а, 166-б, 166-в, 166-г и 166-д, кои гласат: 
 

“Член 166-а 
Инспекторот за одбрана може во рамките на вршењето на инспекцискиот надзор 

привремено да одземе документи, средства и други предмети кои можат да послужат како 
доказ во соодветна постапка. 

Инспекторот за одбрана е должен привремено да одземе предмети во случаите кога е 
пропишано нивното задолжително одземање, кога со нив е сторен прекршок или кривично 
дело или ако тоа е потребно заради спречување на потешки последици, во согласност со 
закон. 

За одземените документи, средства и други предмети од ставовите 1 и 2 на овој член,  
инспекторот за одбрана на субјектот на надзорот му издава  соодветна потврда. 

Условите за чување на привремено одземените документи, средства и други предмети 
до нивното предавање на органот надлежен за водење на соодветна постапка, ги 
обезбедува Министерството за одбрана.  

    
Член 166-б 

За извршениот инспекциски надзор, инспекторот за одбрана составува записник со 
приказ на утврдената фактичка состојба и истиот го потпишува и предава на субјектот на 
надзорот веднаш по потпишувањето, а најдоцна во рок од осум дена од денот на 
завршувањето на инспекцискиот надзор. 

Записникот од ставот 1 на овој член се доставува и до министерот за одбрана. 
По приемот на записникот од ставот 1 на овој член, субјектот на надзорот може да даде 

забелешки на записникот во рок од осум дена од денот на приемот и истите писмено да ги 
достави до инспекторот за одбрана кој го извршил инспекцискиот надзор. 

Доколку при вршењето на инспекцискиот надзор се утврди повреда на закон или друг 
пропис од областа на одбраната, во записникот се констатираат утврдените недостатоци и 
неправилности и со решение се определува рок за нивно отстранување. 

Субјектот на надзорот е должен да постапи според записникот и да го извести 
инспекторот за одбрана за преземените мерки во рокот определен во записникот. 

Доколку инспекторот за одбрана при спроведувањето на контролниот инспекциски 
надзор утврди дека се отстранети утврдените неправилности, донесува заклучок со кој се 
запира постапката на инспекцискиот надзор. 

Доколку инспекторот за одбрана при спроведувањето на контролниот инспекциски 
надзор утврди дека не се отстранети утврдените неправилности, поднесува барање за 
поведување на прекршочна постапка пред надлежен орган.  

 Доколку при вршењето на инспекцискиот надзор во областа на одбраната инспекторот 
за одбрана смета дека повредата на прописите претставува прекршок или кривично дело, 
должен е до надлежниот орган да поднесе барање, односно пријава за покренување 
соодветна постапка. 

 
Член 166-в 

Субјектот на надзорот може да изјави жалба против решението на инспекторот за 
одбрана во рок од осум дена од денот на приемот на истото. 

Жалбата од ставот 1 на овој член се поднесува до комисија која ја формира министерот 
за одбрана. 

Комисијата од ставот 2 на овој член е составена од претседател, двајца членови и нивни 
заменици. 

Претседател на комисијата од ставот 2 на овој член е генералниот или главниот 
инспектор за одбрана, а членови на комисијата се од редот на раководни државни 
службеници во Министерството за одбрана.  

 
Член 166-г 

Министерството за одбрана за извршените инспекциски надзори изготвува квартални 
извештаи кои се објавуваат на интернет страницата на Министерството. 

 
Член 166-д 

 Доколку при вршењето на инспекцискиот надзор инспекторот за одбрана утврди дека е 
сторена неправилност од членовите 170 став 2 и 171 на овој закон, инспекторот за одбрана 
е должен да состави записник во кој ќе ја утврди сторената неправилност, со укажување за 
отстранување на неправилноста во рок од осум дена, со истовремено врачување на покана 

за спроведување на едукација на субјектот на надзорот од членовите 170 став 2 и 171 на 
овој закон  каде што е утврдена неправилноста при вршењето на инспекцискиот надзор.  

Формата и содржината на поканата за спроведување на едукација, како и начинот на 
спроведување на едукацијата ги пропишува министерот за одбрана. 

Едукацијата ја организира и спроведува Министерството за одбрана, во рок не подолг 
од осум дена од денот на спроведувањето на инспекцискиот надзор. 

Едукацијата може да се спроведе за повеќе утврдени исти или истородни 
неправилности за еден или за повеќе субјекти. 

Доколку во закажаниот термин субјектите од членовите 170 став 2 и 171 на овој закон  
над кои се спроведува едукација не се јават на едукацијата, ќе се смета дека едукацијата е 
спроведена. 

Доколку субјектите од членовите 170 став 2 и 171 на овој закон над кои се спроведува 
едукација се јават на закажаната едукација и истата ја завршат, ќе се смета дека се 
едуцирани  по однос на  утврдената неправилност.  

 Доколку инспекторот за одбрана при спроведувањето на контролниот надзор утврди 
дека се отстранети утврдените неправилности од ставот 1 на  овој член, донесува заклучок 
со кој ја запира постапката на инспекциски надзор.  

 Доколку инспекторот за одбрана при спроведувањето на контролниот надзор утврди 
дека не се отстранети утврдените неправилности од ставот 1 на  овој член, поднесува 
барање за поведување прекршочна постапка пред надлежен орган. 

 Министерството за одбрана, води евиденција за спроведената едукација на начин 
пропишан од министерот за одбрана.“ 

 
Член 60 

Во членот 168 став 1 износот „100” се заменува со износ „250”. 
 

Член 61 
Членот 169 се менува и гласи:  
„Глоба во износ од 500 до 1.000 евра во денарска противвредност ќе му се изрече на 

припадникот на Армијата ако организира политичка партија или здружение на граѓани во 
Армијата, во вршењето на службата во Армијата се раководи од своите политички 
убедувања и истите ги изразува и застапува или влијае на другите, манифестира партиски 
обележја, симболи или други знаци на политички партии, или ако на политички собири и 
манифестации учествува во воена униформа.” 

 
Член 62 

Во членот 170 став 1 износот „2.000” се заменува со износот  „2.500”. 
Точката 2 се менува и гласи: 
„не даде податоци за граѓаните од значење за водење на  воената евиденција (член 88 

став 5);“. 
Во точката 3 зборовите: „и член 96“ се бришат: 
Точката 4 се менува и гласи: 
„не се подготвуваат за продолжување на производството и вршење на услугите во 

воена состојба  (член 91).“ 
Во ставот 2 износот „100“ се заменува со износот „250“. 
 

Член 63 
Во членот 171 износот „100“ се заменува со износот „250“. 

Член 64 
Во целиот текст на Законот зборот „обврска“ се заменува со зборот „служба“.  
 

ПРЕОДНИ И ЗАВРШНИ ОДРЕДБИ 
 

Член 65 
Започнатите постапки за инспекциски надзор пред денот на влегувањето во сила на 

овој закон ќе се завршат согласно со одредбите од Законот за одбрана („Службен весник 
на Република Македонија” број 42/2001, 5/2003, 58/2006 и 110/2008). 

 
Член 66 

Одредбите од членовите 58 и 59 на овој закон ќе започнат да се применуваат со 
започнување на примената на Законот за инспекциски надзор. 
 

Член 67 
Одредбите од членовите 60, 61 и 62 на овој закон, ќе се применуваат за прекршоците 

сторени од денот на влегувањето во сила на овој закон.   
 

Член  68 
Подзаконските прописи утврдени во овој закон, ќе се донесат во рок од 15 дена од 

денот на влегувањето во сила на овој закон. 
                                                                          

Член 69 
Се овластува Законодавно-правната комисија на Собранието на Република Македонија 

да утврди пречистен текст на  Законот за одбрана.  
 

Член 70 
Овој закон влегува во сила осмиот ден од денот на објавувањето во „Службен весник 

на Република Македонија”. 
 


